
AННОТАЦИЯ 
Бутун дунё тарихида ўз ўрнига эга бўлган мамалакатимиз тарихида қадимдан турли хил 

ёзувлар мавжуд бўлди. Улар сирасига биз қадимги оромий, қадимги суғд, қадимги хоразм, 
кушон, туркий-рун каби ёзувларни киритишимиз мумкин. Бу ёзувлар ёрдамида аждодларимиз 
ўз даврининг ижтимоий, иқтисодий ва сиёсий ҳаётига оид хат-ҳужжатларини юритдилар. 
Қадимги тарихимизда ўзининг ўчмас ўрнига эга Суғдиёна ҳудудида оромий ёзуви асосида 
қадимги суғдий ёзуви вужудга келиб бу ёзув намуналари мамлакатимизнинг турли 
ҳудуларидан топилган ва олимларимиз томонидан ҳар жиҳатдан таҳлил қилинган ва 
ўрганилган.  

Калит сўзлар: Тургаш хоқонлиги даври, “сайрам сув”, оромий ёзув, Суғд ёзувлар, 
нумизматика, танга, алифбо, суғдий ёзувли тангалар, туркий-рун ёзув. 

 
Нурбек Аллабергенов, 

Национальный центр археологии АНРУ 
докторант 1 курса 

Электронная почта: nurbek_allabergenov@mail.ru 
 

ОБ ИСТОРИКО-ГЕОГРАФИЧЕСКИХ РЕГИОНАХ ЦЕНТРАЛЬНОЙ АЗИИ, ГДЕ 
РАСПРОСТРАНЕНЫ МОНЕТЫ С СОГДИЙСКОЙ НАДПИСЬЮ 

 
AННОТАЦИЯ 

В истории нашей страны, занимающей свое место в мировой истории, с древнейших 
времен были различные рекорды. К ним можно отнести древнеарамейскую, 
древнесугдийскую, древнехорезмийскую, кушонскую и тюрко-руническую письменности. С 
помощью этих записей наши предки хранили документы, связанные с социальной, 
экономической и политической жизнью своего времени. Древняя сугдийская письменность 
была создана на основе арамейской письменности в районе Сугдияны, занимающей 

неизгладимое место в нашей древней истории. Образцы этой письменности были найдены в 
разных регионах нашей страны и всемерно анализировались и изучались нашими учеными. 

Ключевые слова: период династии Тургашей, «сайрам сув», оромийское письмо, 
согдийское письмо, нумизматика, монеты, алфавит, согдийское письмо монет, турецкое 

ABOUT THE HISTORICAL AND GEOGRAPHICAL REGIONS OF CENTRAL ASIA, 
WHERE COINS WITH SOGDIAN INSTRUCTIONS ARE DISTRIBUTED 

 
ABSTRACT 

In the history of our country, which has its place in the history of the world, there have been 
various records since ancient times. Among them, we can include ancient Aramaic, ancient Sugdian, 
ancient Khorezm, Kushon, and Turkic-Runic scripts. With the help of these records, our ancestors 
kept documents related to the social, economic and political life of their time. Ancient Sugdian script 
was created on the basis of Aramaic script in the region of Sugdiyana, which has an indelible place 
in our ancient history. Samples of this script were found in different regions of our country and were 
analyzed and studied by our scientists in every way.  

Index Terms: Turgash dynasty period, "sairam suv", Oromian script, Sogdian script, 
numismatics, coins, alphabet, Sogdian script of coins, Turkish-run script. 

 
1.Долзарблиги: 
Илк ўрта асрларда Ўрта Осиёда  муомалада бўлган танга-пулларнинг катта 

кўпчилигини суғдий ёзувда зарб қилинган суғдий тилли тангалар ташкил этади. Шу ўринда 
айтиб ўтиш керак, бу даврда суғдий тил оромий ёзуви асосидаги “миллий суғд алифбоси”, 
сурёний каби бир неча ёзув алифболарига эга бўлиб, суғдий тилли тангалардаги ёзувлар 
асосан суғдий алифбода ифодаланган. Шунингдек, сурёний алифбо ҳам қўлланилган Шарқий 
Туркистондан фарқли ўлароқ Ўрта Осиё ва Ўрхун (Мўғулистон)дан топилган суғдий тилли 
битиклар асосан “миллий суғд алифбоси”да ёзилган. Айниқса, исломдан олдинги Ўрта Осиё 
суғдий тилли тангаларининг барчаси ушбу алифбода зарб қилинган. Ушбу тангаларнинг бир 
қисми минтақадаги бир қатор суғдий сулолаларга тегишли бўлса, сезиларли бир қисми эса 
туркий сулолалар томонидан чиқарилгани маълум (1, – C.56).  

2. Методлар ва ўрганилганлик даражаси: 
Ўрта Осиёда зарб қилинган тангаларнинг кўпчилигини суғдий ёзувли, суғдий тилли 

тангалар ташкил этиши ўзининг тарихий асосларига эга. Уларни кенгроқ таҳлил қилишдан 
олдин айнан қайси тарихи-гегорафик вилоятларда бундай тангалар бостирилгани, тангаларда 
қандай унвон ва атамалар ўрин олгани ва ҳоказолар ҳақида тасаввурга эга бўлиш учун 
қуйидагича жадвални келтириб ўтамиз. 

1- жадвал.  
Илк ўрта асрларда суғдий ёзувли танга зарб қилинган ҳудудлар (алифбо тартиби 

асосида) 
№ Тарихий-географик 

вилоят / ўлка 
Зарб 

қилинган 
даври 

Тангалардаги тасвир ва ёзувлар (айрим 
ўрнаклар) 

Нашр қилинган 
тадқиқот 

1 Бухоро Мил. олд. II 
аср – мил. 
VIII аср. 

 

Лерх 1909; 
Смирнова 1963: 

57-59 

pwx’r xwβ k’n’ “Бухоро ҳукмдори 
Кана” 

2 Еттисув (Тароз, 
Тургаш хоқонлиги ва 

б.) 

VII – IX 
асрлар 

 
twrkyš x’γ’n “Тургаш-хоқон” 

 

Бернштам 
1940: 105-111 

3 Исфижоб (Сайрам) VII – VIII 
асрлар 

 
spδny “қўшин бошлиғи” 

Бабаяров 2022: 
61 

4 Суғд (Самарқанд, 
Панч, Кеш, Нахшаб ва 

б.) 

Мил. олд. II 
аср – мил. 
VIII аср. 

 
šуšруr MLK’ “ҳукмдор Шишпир” 

Смирнова 
1963: 62, №31 

 

5 Тўхористон VII – VIII 
асрлар 

 
х’γ’n? “хоқон”? 

Бобоёров 2021: 
159 

6 Ўтрор VII – VIII 
асрлар 

 
’δpw х’γ’n twtwγ… “Алп-хоқон 

тутук…” 

Бабаяров, 
Асанов 2020: 

35-48 

7 Уструшона VI – VIII 
асрлар 

 
rγ’nc MR’Y “ҳукмдор Раханч” 

Смирнова 
1981: 34 

 

8 Чоч (Чоч сулоласи, 
Чоч Тегинлари, Чоч 

Тудунлари ва б.) 

III – VIII 
асрлар 

 
c’c’n n’pc xwβ “Чоч халқи ҳукмдори” 

Ртвеладзе 2006: 
13 

 Фарғона VII – VIII 
асрлар 

 
х’γ’n “хоқон”, βrγ’n “Фарғона” 

Бобоёров 2023: 
110 

9 Ғарбий Турк 
хоқонлиги 

VI – VIII 
асрлар 

 
twrk x’γ’n “Турк-хоқон” 

Babayarov 2012 

Юқорида келтирилган тангалар Ўрта Осиё исломдан олдинги нумизматикаси тўлиқ 
ўзида акс эттирмайди. Улар ҳақида муайян тасаввур бериш учун тарихий-географик 
вилоятларнинг айрим тангаларидан ўрнаклар берилди. Аслида айримларини ҳисобга 
олмаганда ҳар бир тарихий вилоят, яъни бирор воҳа ҳукмдорлиги тангаларининг турларидан 
ўнлаб намуналар келтириб ўтиш мумкин. Айниқса, Суғд (Самарқанд, Панч, Кеш, Нахшаб ва 
б.), Чоч, Еттисув ва Бухоро тангаларининг турлари анча кўп бўлиб, бу жиҳатдан улар танга 
тури нисбатан бирмунча кам бўлган Уструшона, Фарғона, Ўтрор ва Исфижоб тангаларидан 
анчагина фарқ қилади (2, - C.78). Шунингдек, Ғарбий Турк хоқонлиги томонидан Чочда зарб 
қилинган тангаларнинг тури 20 дан ошиб, юқоридаги жадвалда фақатгина битта турини 
кўрсатиш билан чекланилди. Сабаби, уларнинг ҳар бир туридан бирор намунани ушбу 
жавдалда келтириш бирмунча қийинчилик туғдиради. Бу ҳолат Чоч, Суғд ва Еттисув 
тангалари учун ҳам хосдир. 

3. Тадқиқот натижалари: 
Шу ўринда “илк ўрта асрларда суғдий ёзувли тангалар зарб қилинган тарихий-

географик вилоятларнинг бунчалик кенг ёйилишининг негизида қандай омиллар ётади?” деган 
савол туғилиши табиий. Биринчидан, ўша кезларда Ўрта Осиёнинг сезиларли бир қисмида 
суғдий тилли аҳоли яшаб, уларнинг асосий қисми минтақанинг марказий қисмларига – 
тарихий Суғдиёна ўлкаси: Суғд, Бухоро ва Уструшонага тўғри келса, яна бир қисми эса суғдий 
аҳоли анчагина кенг тарқалган Чоч, Ўтрор, Исфижоб ва Еттисув ўлкаларида муомалада бўлган 
тангалардир. Шунингдек, суғдий тилнинг нуфузи ёйилган ҳудудлар бўлмиш Шимолий 
Тўхористон (Чағониён, Хуттал ва ҳ.к.), Фарғонада ҳам танга зарбида ушбу тил ва ёзувдан 
фойдаланилгани ўзининг тарихий асосларига эга. Шу билан бирга, Турк хоқонлиги (552-744) 
даврида хоқонликнинг бошқарувчи тоифаси бу тилдан ёзишмалар ва иш юритишда кенг 
фойдалангани маълум (3, - С.80). Буни Ўрхун (Мўғулистон) битикларининг бир қисми суғдий 
тилли экани (4, - P. 87), Фарғона ва Тўхористонда хоқонлик билан алоқали сулолалар 
бошқарувининг йўлга қўйилиши (5, – Б.21-62) ва уларнинг ўз тангаларини суғдий ёзувда зарб 
қилдирганликлари англашилади. Шунга ўхшаш ҳолат яна бир туркий сулола – Тургаш 
хоқонлиги (699-756) томонидан Еттисувда бостирилган тангаларда ҳам кўзга ташланади (6, – 
С. 61). Тургаш хоқонлиги даврида ва ундан кейин Еттисувдаги бир қатор катта-кичик 
ҳукмдорликлар томонидан зарб қилинган тангаларнинг тили ва ёзуви ҳам айнан суғдийча 
экани бир томондан Чу ва Талас водийларида суғдий аҳолининг бирмнуча кенг тарқалганидан 
дарак берса, иккинчи томондан эса Тургаш хоқонлиги томонидан бошлаб берилган танга 
бостириш анъанаси ундани кейинги сулолаларга ҳам кўчганини кўрсатади.  

Сирдарёнинг ўрта ҳавзасидаги Ўтрор ва унга шимоли-шарқдан қўшни Исфижоб 
ҳукмдорлиги тангаларининг тили ва ёзуви суғдийча экани ҳам ўзининг тарихий асосларига 
эга. Бу ҳудудларда қадимги давр ва илк ўрта асрларда туркийлар билан бирга суғдий 
аҳолининг яшаб келгани маълум. бугунгача фанга номаълум бўлиб қолаётганди.  

Ушбу тангаларнинг тили суғдийча эканлиги ўша кезлардаги тарихий воқеликлар билан 
боғлиқ бўлиб, бу ҳудудда суғдий ва туркий аҳоли аралаш яшар, суғдий маданият эса Ўрта 
Осиёда, хусусан, бугунги Жанубий Қозоғистонда кенг тарқалган тил эди.  

Бу тўғридаги энг ишончли билгиларни Маҳмуд Кошғарийнинг “Девону луғати-т-турк” 
(Туркий сўзлар девони) (XI юзйиллик) учратамиз. Буюк тилшунос ўз асарининг бир ўринда 
“Буларнинг (туркларнинг) ичида энг очиқ ва равон тил – хоқония (Қорахонийлар) ўлкасида 
яшовчиларнинг тилидир. Балосоғун (Тўқмоқ)ликлар ва Мадинатул-байза (Исфижоб) 
шаҳарларининг халқлари суғдча, ҳам туркча сўзлайдилар. Испижобдан то Балосоғунгача 
бўлган Арғу (туркларининг) шаҳарларининг ҳаммасида яшовчиларининг тилида ҳам 
камчилик бор” деб ёзса, бошқа бир ўринда эса “Сайрам – Оқ шаҳар (Мадинатул-байза) деб ҳам 
аталадиган, Испижаб деб ҳам аталадиган шаҳар номи. Бу сўзнинг Сарйам шаклидаги 
талаффузи ҳам бор” деб ёзади (7, – Б.66). Аллома “сайрам сув” сўзига “тўпиқдан паст оқадиган 
оз сув” деб очиқлик бериб ўтади (8, – Б.191). Шунингдек, Маҳмуд Кошғарий Еттисувда яшаган 
суғдийларга“суғдақ – Балосоғунга жойлашган бир қавм номи, Бухоро ва Самарқанд 
ўртасидаги Суғддан бўлиб, кейинчалик турклашиб кетган одамлар” деб урғу бериб ўтади.  

Хулоса. Хуллас, илк ўрта асрларда Ўрта Осиёнинг Амударё – Сирдарё оралиғи ва унга 
туташ ҳудудларидаги бир қатор тарихий-географик вилоятлар, яъни воҳа ҳукмдорликларида 
суғдий тилли тангалар зарб қилиш анча ривож топган эди. Бунинг негизида муайян омиллар 
ётиб, ҳам сиёсий-иқтисодий, ҳам этномаданий жараёнлар минтақа тангаларининг асосий 
қисмини суғдий тилли тангалар ташкил этишига замин яратади. Айниқса, Ўрта Осиёда Турк 
хоқонлиги бошқаруви ўрнатилгач, хоқонлик қўл остидаги бир қатор ҳукмдорликлар бу 
ёзувдан кенг фойдалана бошлайдилар. Хоқонлик ўзининг қадимги турк-рун ёзуви билан бир 
қаторда ушбу ёзув ва тилдан унумли фойдаланиши натижасида суғдий ёзув янада кенгроқ 
ёйилиш имкониятига эга бўлади. Бу ҳолат айниқса, Чоч, Ўтрор ва Фарғона водийсидаги 
туркий сулолалар ўз тангаларини зарб қилдириш асносида ушбу ёзувга мурожаат қилганида 
кўзга ташланади. 

